
SAMGONGAN MISSIR 
EIRIKUR LINDENSKOV

Eins og reyði tráðurin hevur 
verið í flestu veljarakann­
ingum í sambandi við løg­
tingsvalið, so missir sam­

gongan eisini atkvøður í sambandi 
við veljarakanningarnar, sum eru 
gjørdar til fólkatingsvalið.

Fynd gjørdi eina kanning fyri 
Sosialin 20. og 21. apríl og eina aftur 
8. juni.

Fyrra kanningin vísti, at Javnaðar­
flokkurin var størstur við 28,8 pro­
sentum, meðan Sambandsflokkurin 
var næstur við 26,9 prosentum. Fram­
gongdin hjá Javnaðarflokkinum var 
7,8 prosentstig, og afturgongdin hjá 
Sambandsflokkinum 3,9 prosentstig.

Í seinnu kanningini vunnu 
Sambandsflokkurin og Javnaðar­
flokkurin eisini fólkatingsessirnar, 
men nú var Sambandsflokkurin 
størstur og Javnaðarflokkurin næst­
ur. Nú var afturgongdin hjá Sam­
bandsflokkinum 4,6 prosentstig í 
mun til valið og framgongdin hjá 
Javnaðarflokkinum 4,6 prosentstig í 
mun til valið.

Framvegis var stórt glopp niður 
til Tjóðveldi á triða plássi upp á 4 
prosent – sum er størri enn óvissan í 
kanningini, sum er 2-3 prosent.

Men í mun til ta fyrru kanningina, 

so er áhugavert hjá tjóðveldisfólki 
at merkja sær, at framgongdin hjá 
Javnaðarflokkin um er minkað við 
3,2 prosentstigum, samstundis, sum 
afturgongdin hjá Tjóðveldi í fyrru 
kanningini upp á 2,1 prosentstig er 
vent til eina framgongd upp á 1,3 
prosentstig.

Hjá Fólkaflokkinum sær – sam­
bært kanningini – dapurt út. Flokk­
urin stóð til afturgongd upp á 1,6 
prosentstig í fyrru kanningini. Tann 
afturgongdin er í seinnu kanningini 
3,7 prosentstig.

Taka vit teir fýra stóru flokkarnar, 
so vunnu Javnaðarflokkurin og Tjóð­
veldi í fyrru kanningini 5,7 prosent­
stig, meðan Fólkaflokkurin og Sam­
bandsflokkurin gingu 5,3 prosentstig 
aftur.

Í seinnu kanningini vunnu 
Javnaðarflokkurin og Tjóðveldi 4,9 
prosentstig, meðan Fólkaflokkurin 
og Sambandsflokkurin mistu 8,3 
prosentstig.

Men Sambandsflokkurin vísir 
fólkatingsvalið, vísir veljarakanning

VELJARAKANNING

Tjóðveldi hevur 
trúgvastu veljararnar

Ung velja Tjóðveldi

Javnstøða millum 
javnaðarveljarar

Triði hvør, sum valdi Fólkaflokking 
og Sambandsflokkin seianst, 
velur annan flokk hesaferð

Tilkomin velja Sambandsflokkin 
og Javnaðarflokkin

Tjóðveldisveljarar eru teir 
trúgvastu – teir sum í størstan 
mun velja Tjóðveldi aftur á næsta 
vali.

Tað vísir veljarakanningin, sum 
Fynd gjørdi fyri Sosialin mána­
kvøldið.

Kannigin vísir, at 81 prosent 
av teimum, sum valdu Tjóðveldi 
í 2011, fara at velja Tjóðveldi aftur 
hesaferð. 6 prosent fara at velja 
Javnaðarflokkin og 5 prosent fara 
ikki á val.

Javnaðarveljarar koma Tjóð­
veldinum á baki, tí 77 prosent av 
teimum, sum valdu Javnaðar­
flokkin seinast, fara at velja flokk­
in aftur hesaferð. 4 prosent fara at 

velja Tjóðveldi, og 3 prosent fara at 
velja Fólkaflokkin. 9 prosent ætla 
sær ikki á val.

Hjá Sambandsflokkinum fara 
67 prosent av teimum, sum valdu 
flokkin seinast, at velja flokkin 
aftur hesaferð. 10 prosent ætla 
sær at velja Javnaðarflokkinum 
og 3 prosent Tjóðveldi. 11 prosetn 
ætla sær ikki á val.

Av Fólkafloksveljarunum fara 
64 prosent at velja Fólkaflokk­
in aftur á valinum hesaferð. 7 
prosent fara at velja Miðflokk­
inum, 4 prosent fara at velja Javn­
aðarflokkin, og 3 prosent ávikavist 
Tjóðveldi og Sambandsflokkin.

Góður triðingur av teimum yngru 
veljarum – tey sum eru millum 18 
og 39 ár – velja Tjóðveldi, 36,6 pro­
sent. Tað vísir veljarakannigin, 
sum Fynd gjørdi fyri Sosialin 
mánakvøldið í sambandi við 
Fólkatingsvalið.

Hinvegin vísir kanningin, at tey 
meira tilkomnu, tey sum eru oman 
fyri 60 ár, velja Sambandsflokkin 
og Javnaðarflokkin. Tølini eru 
ávikavist 43,5 og 40,4 prosent.

Tjóðveldi hevur eisini flestar 
veljarar í aldursbólkinum 40-59 
ár, meðan bara 21,4 prosent av 
tjóðveldisveljarunum eru oman 
fyri 60 ár.

Javnaðarflokkurin hevur 
fæstar av teimum ungu veljar­
unum Av veljarunum hjá Javn­
aðarflokkinum í kannignini 
mánakvøldið eru 26,8 prosent 
millum 18-39 ár.

Av teimum fýra størru flokkunum 
er tað bara Javnaðarflokkurin, 
sum hevur javnstøðu millum 
veljararnar. Eins nógv av báðum 
kynum siga seg – sambært veljara­
kanningini – fara at velja flokki­
num.

Hjá hinum trimum flokk­
unum, Fólkaflokkinum, Sam­
bandsflokkinum og Tjóðveldis­
flokkinum, er tað í størri mun 

menn, sum velja flokkin.
Fólkaflokkurin er størsti 

mannfólkaflokkurin, tí har er talið 
av monnum 55,7 prosent.

Hjá Sambandsflokkinum eru 
menninir 55 prosent, og hjá Tjóð­
veldisflokkinum eru mennini 54 
prosent.

Fólkatingsvalið 15. sept. 2011	 19	 30,8	 21	 2,3	 19,3	 4,2	 3,3	

Fynd 21. apríl 2015	 17,4	 26,9	 28,8	 0,9	 17,2	 3,4	 4,9	 0,5	 1

Broyting í mun til valið	 -1,6	 -3,9	 7,8	 -1,4	 -2,1	 -0,8	 1,6	 0,5

Fynd 8. juni 2015	 15,3	 26,1	 24,6	 3,1	 20,6	 4,9	 5	 0,3	 2

Broyting í mun til valið	 -3,7	 -4,7	 3,6	 0,8	 1,3	 0,7	 1,7	 0,3

Veljarakanning

Fynd 21. apríl 2015 839 veljarar svaraðu í kanning, gjørd mánakvøld 20. og týskvøld 21. apríl 2015.
Fynd 8. juni 2015 464 veljarar svaraðu í kanning, gjørd mánakvøldið 8. mai 2015.

